Монгол Улсын Их Хурлын 2016 оны намрын ээлжит чуулганы 

Эдийн засгийн байнгын хорооны 11 дүгээр сарын 04-ний өдөр 

/Баасан гараг/-ийн хуралдааны гар тэмдэглэл

Улсын Их Хурлын гишүүн С.Чинзориг ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 10 цаг 30 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Ж.Бат-Эрдэнэ, Х.Болорчулуун, Л.Болд, Ц.Даваасүрэн; 


Эмнэлгийн чөлөөтэй: С.Бямбацогт;


Тасалсан: З.Нарантуяа, Д.Сумъяабазар, Л.Энх-Амгалан.

Хэлэлцэх асуудлын дараалалтай холбогдуулан Улсын Их Хурлын гишүүн Д.Дамба-Очир, Б.Жавхлан нар санал хэлэв. 

Нэг. Ашигт малтмалын тухай хуульд нэмэлт, өөрчлөлт оруулах тухай, Төсвийн тухай хуульд нэмэлт оруулах тухай, Ирээдүйн өв сангийн тухай хуульд нэмэлт, өөрчлөлт оруулах тухай, Хөрөнгө оруулалтын тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслүүд болон “Төрийн өмчийг 2015-2016 онд хувьчлах, өөрчлөн байгуулах, үндсэн чиглэлийг үргэлжлүүлэн хэрэгжүүлэх тухай” Улсын Их Хурлын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Уул уурхай, хүнд үйлдвэрийн сайд Ц.Дашдорж, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, мөн яамны Хуулийн хэлтсийн дарга С.Мандахбат,  Геологийн бодлогын газрын ахлах мэргэжилтэн Н.Болд, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн орлогын хэлтсийн дарга Э.Алтанзул, Төсвийн орлогын хэлтсийн мэргэжилтэн Д.Лхамжав, Төрийн өмчийн бодлого, зохицуулалтын газрын дэд дарга А.Дагвадорж нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, Д.Мягмарцэрэн нар байлцав. 

Хуулийн санаачлагчийн илтгэлийг Улсын Их Хурлын гишүүн Ч.Хүрэлбаатар танилцуулав. 

Танилцуулгатай холбогдуулан Улсын Их Хурлын гишүүн Д.Дамба-Очир, Л.Элдэв-Очир, Б.Ундармаа, Т.Аюурсайхан, Б.Жавхлан, Д.Эрдэнэбат, Д.Тэрбишдагва нарын тавьсан асуултад Улсын Их Хурлын гишүүн Ч.Хүрэлбаатар, Уул уурхай, хүнд үйлдвэрийн сайд Ц.Дашдорж, Төрийн өмчийн бодлого, зохицуулалтын газрын дэд дарга А.Дагвадорж нар хариулж, тайлбар хийв. 

Улсын Их Хурлын гишүүн Д.Тэрбишдагва санал хэлэв. 

Монгол Улсын 2017 оны төсвийн тухай хуулийн төсөлтэй холбогдуулан Төсвийн байнгын хорооноос боловсруулсан хуулийн төслүүдийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Д.Тэрбишдагва: - Ашигт малтмалын тухай хуульд нэмэлт, өөрчлөлт оруулах тухай хуулийн төслийг дэмжье гэсэн санал хураалт явуулъя. 

Зөвшөөрсөн:
8


Татгалзсан:

3


Бүгд:


11


72.7 хувийн саналаар дэмжигдлээ. 

Ашигт малтмалын тухай хуульд нэмэлт, өөрчлөлт оруулах тухай хуулийн төслийг дагасан хуулиудад гарсан зарчмын зөрүүтэй саналын томъёоллоор санал хураалт явуулав. 
Нэг. Хөрөнгө оруулалтын тухай хуульд нэмэлт оруулах тухай 

хуулийн төслийн талаар. 

Д.Тэрбишдагва: - 1. Улсын Их Хурлын гишүүн Д.Тэрбишдагва, Ч.Хүрэлбаатар, С.Чинзориг нарын гаргасан, Төслийн 1 дүгээр зүйлийн 2 дахь хэсгийг 2 дугаар зүйл болгон доор дурдсанаар өөрчлөн найруулах:

“2 дугаар зүйл. Хөрөнгө оруулалтын тухай хуулийн 3 дугаар зүйлийн 3.1.7 дахь заалтыг “хуульд” гэсний өмнө “энэ” гэж нэмсүгэй”. гэсэн саналыг дэмжье гэсэн санал хураалт явуулъя. 

Зөвшөөрсөн:

9


Татгалзсан:


2


Бүгд:



11


81.8 хувийн саналаар дэмжигдлээ. 

2. Улсын Их Хурлын гишүүн Д.Тэрбишдагва, Ч.Хүрэлбаатар, С.Чинзориг нарын гаргасан, Төслийн 1 дүгээр зүйлийн “хуульд дараахь агуулгатай доор дурдсан хэсэг” гэснийг “хуулийн 14 дүгээр зүйлд доор дурдсан агуулгатай 14.2 дахь хэсэг” гэж найруулах саналыг дэмжье гэсэн санал хураалт явуулъя.

Зөвшөөрсөн:

10


Татгалзсан:


1


Бүгд:



11


90.9 хувийн саналаар дэмжигдлээ. 

3. Улсын Их Хурлын гишүүн Д.Тэрбишдагва, Ч.Хүрэлбаатар, С.Чинзориг нарын гаргасан, Төсөлд өөрчлөлт оруулсантай холбогдуулан 2 дугаар зүйлийн дугаарыг “3” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

10


Татгалзсан:


1


Бүгд:



11


90.9 хувийн саналаар дэмжигдлээ. 
Хоёрт. Улсын тэмдэгтийн хураамжийн тухай хуульд нэмэлт оруулах тухай хуулийн төслийн талаар. 

Д.Тэрбишдагва: - 1. Улсын Их Хурлын гишүүн Д.Тэрбишдагва, Ч.Хүрэлбаатар, С.Чинзориг нарын гаргасан, Төслийн 1 дүгээр зүйлийн 1 дэх заалтыг хасах саналыг дэмжье гэсэн санал хураалт явуулъя.

Зөвшөөрсөн:

10


Татгалзсан:


1


Бүгд:



11


90.9 хувийн саналаар дэмжигдлээ. 

2. Улсын Их Хурлын гишүүн Д.Тэрбишдагва, Ч.Хүрэлбаатар, С.Чинзориг нарын гаргасан, Төслийн 1 дүгээр зүйлийн 2 дахь хэсгийг доор дурдсанаар өөрчлөн найруулах:

“25.1.11.үүсмэл орд ашиглах тусгай зөвшөөрөл олгох, сунгахад 5 сая төгрөг” гэсэн саналыг дэмжье гэсэн санал хураалт явуулъя. 

Дээрхи саналын томъёололтой холбогдуулан Улсын Их Хурлын гишүүн Д.Эрдэнэбатын тавьсан асуултад Төрийн өмчийн бодлого, зохицуулалтын газрын дэд дарга А.Дагвадорж хариулж, тайлбар хийв. 

Зөвшөөрсөн:

10


Татгалзсан:


1


Бүгд:



11


90.9 хувийн саналаар дэмжигдлээ. 
Гурав. Ирээдүйн өв сангийн тухай хуульд нэмэлт, өөрчлөлт оруулах тухай хуулийн төслийн талаар. 

Д.Тэрбишдагва: - 1. Улсын Их Хурлын гишүүн Д.Тэрбишдагва, Ч.Хүрэлбаатар, С.Чинзориг нарын гаргасан, Төслийн 1 дүгээр зүйлийн “7.4” дэх хэсгийг доор дурдсанаар өөрчлөн найруулах: 

“7.4.Ашигт малтмалын тухай хуулийн 4.1.27-д заасан үүсмэл ордоос олборлосон ашигт малтмалын бүтээгдэхүүнд ногдох ашигт малтмалын нөөц ашигласны төлбөрийг энэ хуулийн 7.1.4-т заасан орлогын эх үүсвэрт хамааруулахгүй” гэсэн саналыг дэмжье гэсэн санал хураалт явуулъя. 

Зөвшөөрсөн:

7


Татгалзсан:


4


Бүгд:



11


63.6 хувийн саналаар дэмжигдлээ. 

2. Улсын Их Хурлын гишүүн Д.Тэрбишдагва, Ч.Хүрэлбаатар, С.Чинзориг нарын гаргасан, Төслийн 2 дугаар зүйлийг доор дурдсанаар өөрчлөн найруулах: 

“2 дугаар зүйл. Ирээдүйн өв сангийн тухай хуулийн 7 дугаар зүйлийн 7.1.2 дахь заалтын “47 дугаар зүйлд заасны дагуу” гэснийг “4.1.27-д зааснаас бусад орд ашигласнаас” гэж өөрчилсүгэй” гэсэн саналыг дэмжье гэсэн санал хураалт явуулъя. 

Зөвшөөрсөн:

10


Татгалзсан:


1


Бүгд:



11


90.9 хувийн саналаар дэмжигдлээ. 

3. Улсын Их Хурлын гишүүн Д.Тэрбишдагва, Ч.Хүрэлбаатар, С.Чинзориг нарын гаргасан, Төслийн 1 дүгээр зүйлийн “дараахь” гэснийг “доор дурдсан” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

10


Татгалзсан:


1


Бүгд:



11


90.9 хувийн саналаар дэмжигдлээ. 

Д.Тэрбишдагва: - “Төрийн өмчийг 2015-2016 онд хувьчлах, өөрчлөн байгуулах, үндсэн чиглэлийг үргэлжлүүлэн хэрэгжүүлэх тухай” Улсын Их Хурлын тогтоолын төслийг дэмжих нь зүйтэй гэсэн санал хураалт явуулъя. 

Зөвшөөрсөн:

9

Татгалзсан:


2


Бүгд:



11

81.8 хувийн саналаар дэмжигдлээ. 

Төрийн өмчийг 2015-2016 онд хувьчлах, өөрчлөн байгуулах, үндсэн чиглэлийг үргэлжлүүлэн хэрэгжүүлэх тухай” Улсын Их Хурлын тогтоолын төсөлтэй холбогдон гарсан зарчмын зөрүүтэй саналын томъёоллоор санал хураалт явуулав. 

Д.Тэрбишдагва: - 1. Тогтоолын төсөлд доор дурдсан агуулгатай 4 дэх заалт нэмэх:

4.Тогтоолын биелэлтэд хяналт тавьж ажиллахыг Монгол Улсын Их Хурлын Эдийн засгийн байнгын хорооны дарга /Д.Тэрбишдагва/-д үүрэг болгосугай гэсэн саналыг дэмжье гэсэн санал хураалт явуулъя. 

Зөвшөөрсөн:

10

Татгалзсан:


2


Бүгд:



12


83.3 хувийн саналаар дэмжигдлээ. 

2. Тогтоолын төслийн 1 дүгээр заалтын 2 дахь дэд заалтын “4.21” гэснийг “4.20” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

11

Татгалзсан:


1


Бүгд:



12

91.7 хувийн саналаар дэмжигдлээ. 

3. Тогтоолын төслийн нэрийг “Төрийн өмчийг 2015-2016 онд хувьчлах, өөрчлөн байгуулах, үндсэн чиглэл батлах тухай тогтоолд нэмэлт, өөрчлөлт оруулж үргэлжлүүлэн хэрэгжүүлэх тухай” гэж өөрчлөн найруулах саналыг дэмжье гэсэн санал хураалт явуулъя.

Зөвшөөрсөн:

11

Татгалзсан:


1


Бүгд:



12

91.7 хувийн саналаар дэмжигдлээ. 

4. Тогтоолын төслийн 1 дүгээр заалтын 1 дэх дэд заалтыг 2 дахь заалт болгон доор дурдсанаар өөрчлөн найруулах:

2.Энэ тогтоолын 1-д заасан тогтоолыг 4.15 дахь заалтыг Монгол шуудан хувьцаат компанийг нээлттэй дуудлагын худалдаагаар худалдах гэж өөрчилсүгэй гэсэн саналыг дэмжье гэсэн санал хураалт явуулъя. 

Зөвшөөрсөн:

11

Татгалзсан:


1


Бүгд:



12

91.7 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Ч.Хүрэлбаатар Төсвийн байнгын хорооны хуралдаанд танилцуулахаар тогтов.

Хуралдаан 1 цаг 00 минут үргэлжилж, 11 гишүүн ирж, 57.9 хувийн ирцтэйгээр 14 цаг 10 минутад өндөрлөв. 

Тэмдэглэлтэй танилцсан: 


ЭДИЙН ЗАСГИЙН 


БАЙНГЫН ХОРООНЫ 


ДАРГА






Д.ТЭРБИШДАГВА

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

2016 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 11 ДҮГЭЭР САРЫН 04-НИЙ ӨДӨР /БААСАН ГАРАГ/-ИЙН 

ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 10 цаг 30 минутад эхлэв.

С.Чинзориг: - Байнгын хорооны гишүүд Та бүхний энэ өглөөний амгаланг айлтгая. Эдийн засгийн байнгын хорооны 11 дүгээр сарын 04-ний өдрийн хуралдааныг эхэлье. Ирц 52.6 хувьтай байна. Ингээд хуралдаанаа эхэлье. 

Байнгын хорооны өнөөдрийн хуралдаанаар хоёр асуудал хэлэлцүүлэхээр Та бүхэнд танилцуулж байна. Ашигт малтмалын тухай хуульд нэмэлт, өөрчлөлт оруулах тухай, Төсвийн тухай хуульд нэмэлт оруулах тухай, Ирээдүйн өв сангийн тухай хуульд нэмэлт, өөрчлөлт оруулах тухай, Хөрөнгө оруулалтын тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай гэсэн хуулийн төслүүд. 

Хоёр дахь асуудал нь, Төрийн өмчийг 2015-2016 онд хувьчлах, өөрчлөн байгуулах, үндсэн чиглэлийг үргэлжлүүлэн хэрэгжүүлэх тухай Улсын Их Хурлын тогтоол гэсэн ийм хоёр асуудлыг хэлэлцүүлэхээр танилцуулж байна. 

Гишүүд хэлэлцэх асуудал дээр өөр саналтай гишүүд байна уу? Өөр саналтай гишүүд байхгүй бол хэлэлцэх асуудлаа баталъя. 

Одоо хэлэлцэх асуудалдаа оръё. Хуулийн төсөл, тогтоолын төслийг Төсвийн байнгын хорооноос боловсруулж Их Хуралд хэлэлцүүлж байгаа. Төсвийн хоёр дахь хэлэлцүүлгийн үед хэлэлцүүлж байгаа. 

Ингээд Ашигт малтмалын тухай хуульд нэмэлт, өөрчлөлт оруулах тухай, Төсвийн тухай хуульд нэмэлт оруулах тухай, Ирээдүйн өв сангийн тухай хуульд нэмэлт, өөрчлөлт оруулах тухай, Хөрөнгө оруулалтын тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслүүдтэй холбоотой танилцуулга хийнэ. Ингээд танилцуулга Төсвийн байнгын хорооны дарга Ч.Хүрэлбаатар гишүүнийг хийхийг урьж байна. 

Ч.Хүрэлбаатар: - Эдийн засгийн байнгын хорооны дарга, гишүүдийн энэ өглөөний амар амгаланг айлтгая. 

Төсвийн хоёрдугаар хэлэлцүүлгийг хийхтэй холбоотойгоор улсын төсвийн тэнцлийг сайжруулах, төсвийн алдагдлыг бууруулах зорилгоор одоо хэд хэдэн санал санаачилга гарсан. Үүнээс одоо хоёр асуудлыг нь Эдийн засгийн байнгын хороон дээр хэлэлцэж байна. Эхнийх нь бол энэ үүсмэл ордыг дахин ашиглах тухай асуудал байгаа. Энэ нь одоо яг өнөөдөр Монгол Улсад юу үүсээд байна вэ гэхээр уул уурхайн компаниуд ордыг ашигладаг. Тодорхой хэмжээний ордууд одоо нөгөө хаягдлаар үүсдэг. Овоолгууд үүсдэг. Үүнээс нь ашиглаж улсын төсөвт татвар авъя гэсэн зорилгоор энэ хуулийн өөрчлөлтүүдийг оруулж ирж байгаа. 

Яг өнөөдөр бодитойгоор юу тохиолдож байна вэ гэвэл хөдөө орон нутагт ордыг ашиглаад үүссэн ордыг нь ашиглаж байгаа хүмүүс овоолгыг нь хуулийн дагуу, хуулийн бус, тэгээд хуулийн дунд нэлээн маргаантай байдаг. Үүнээс нь улс авч татвар бол үнэхээр бага байгаа. Ийм учраас тэр овоолгоос нь нөөц ашигласны татварыг авдаг болъё. Энэ овоолгыг ашиглахдаа төр засаг яг ном журмынх нь дагуу зөвшөөрлийг нь өгдөг байя гээд энэ хуулийн санаачилгыг оруулж ирж Та бүгдэд танилцуулж байгаа юм гэдгийг хэлье. 

Энэ бол нийтдээ одоо байгаа овоолгоос нийтдээ 180-аад тэрбум төгрөг бол энэ 10 жилийн хугацаанд олох боломжтой гэсэн тооцоонууд гарсан байдаг. Тийм учраас энэ хуулийн өөрчлөлтийг оруулж ирсэн гэдгийг хэлье. 

Хоёр дахь нь бол энэ өмч хувьчлалын тухай асуудлууд байгаа. Та бүгд бүгдээрээ мэдэж байгаа. Улсын Их Хурлын гишүүн Ц.Нямдоржийн санаачилгаар Төрийн өмчит аж ахуйн нэгжүүдийн санхүүгийн байдал, эдийн засгийнх нь байдлын талаар одоо судлах ажлын хэсэг гарч ажилласан. Ингээд үндсэндээ 2012 онтой харьцуулах юм бол төрийн өмчит аж ахуйн нэгжүүд, төрийн өмчийн оролцоотой аж ахуйн нэгжүүдийн хувьд 187.0 тэрбум төгрөгийн ашигтай ажиллаж байсан бол 11.0 тэрбум төгрөгийн алдагдалтай ажиллаж эхэлсэн. Өрийн хэмжээ нь 3 их наяд төгрөг байсан бол одоо 10.5 их наяд төгрөг болж нэмэгдсэн зэрэг ийм үр дүнгүүд байгаа гэдгийг бас хэлье. 

Дээр нь ийм ч учраас бас энэ 2015-2016 онд төрийн өмчийг хувьчлах, өөрчлөн байгуулах үндсэн чиглэлд өөрчлөлт оруулах замаар энэ хувьчлалыг Засгийн газраас оруулж ирсэн жагсаалт дээр нэмэх ийм санаачилга гаргаж явсан. Үүнийг хийхдээ төрийн өмчийн. Хуучнаар Төрийн өмчийн хорооны удирдлагуудтай санал солилцож оруулж ирж байгаа гэдгийг Та бүгдэд хэлье. Ингээд хэлэлцэж шийдвэрлэж өгөхийг хүсье. 

С.Чинзориг: - Ч.Хүрэлбаатар даргад баярлалаа. Тэгэхээр хуулиудын төслийг хэлэлцүүлэхтэй холбоотойгоор ажлын хэсгийг танилцуулъя. Ц.Дашдорж Уул уурхай, хүнд үйлдвэрийн сайд, Э.Алтанзул Сангийн яамны Төсвийн орлогын хэлтсийн дарга, Н.Болд Уул уурхай, хүнд үйлдвэрийн яамны Геологийн бодлогын газрын ахлах мэргэжилтэн, Д.Лхамжав Сангийн яамны Төсвийн орлогын хэлтсийн мэргэжилтэн, Г.Нандинжаргал Уул уурхай, хүнд үйлдвэрийн яамны Төрийн нарийн бичгийн дарга, Ж.Ганбат Сангийн яамны Төсвийн бодлого, төлөвлөлтийн газрын дарга, С.Мандахбат Уул уурхай, хүнд үйлдвэрийн яамны Хуулийн хэлтсийн дарга гэсэн ийм ажлын хэсэг байна. 

Ингээд гишүүд хэлэлцэж байгаа хуулийн төслүүдтэй холбогдуулаад асуух асуулттай гишүүд байвал одоо нэрсээ өгье. Асуухгүй юм уу? Д.Дамба-Очир гишүүн, Л.Элдэв-Очир гишүүн, Т.Аюурсайхан гишүүнээр асуултаа тасалъя. Д.Дамба-Очир гишүүн асуултаа асууя. Ж.Ганбаатар гишүүн биш юм уу? Б.Ундармаа гишүүн юм уу? Ж.Ганбаатар гишүүний нэрийг татаад Б.Ундармаа гишүүн асуулт асуух юм байна. Б.Жавхлан гишүүн орж байгаа юм уу? Тийм ээ. 

Д.Дамба-Очир: - Өглөөний амгаланг айлтгая. Гишүүдийнхээ. Ашигт малтмалын хуульд нэмэлт, өөрчлөлт оруулах дээр бол энэ заалтуудыг дэмжээд явж байна. Өнөөдөр бас их замбараагүй байгаа юм билээ. Энэ үнэхээр татвар авч чадахгүй байгаад байгаа юм билээ. Тэгээд л дур дураараа. Үүнийг нь бас нэг хуульчлаад явах нь зөв байх. 

Яах вэ би зүгээр тэр төрийн өмчийг 2015-2016 онд хувьчлах гэдэг дээр л хоёр юм хэлэх гэсэн юм. Энэ хоёрт нь компани бол хоёулаа зүгээр нэмэгдэж орж ирж байгаа юм уу? Засгийн газрын нөгөө нэр дээр нь. Би тэгж л асуугаад байна. Тийм. Нэмж орж ирж байгаа юм байна. Тийм ээ. Түүнээс биш одоо зөвхөн энэ хоёр компанийн онцлоод байгаа юм байхгүй юм байна. Тийм ээ. Засгийн газрын оруулж ирсэн баталсан жагсаалт дээр нь нэмэгдэж орж ирж байгаа юм гэж ойлгосон. 

Энэ зүгээр би энэ дээр Цахилгаан холбоо компани бол Засгийн газрын жагсаалт дотор байгаа. Тийм ээ. 

С.Чинзориг: - Д.Дамба-Очир дарга аа. Эхлээд нөгөө хуулиудынхаа төслийг ярьчихаад наад нэг өмч хувьчлалын жагсаалтад нэмэлт оруулах асуудал чинь хоёр дахь асуудал нь. Тусдаа хэлэлцэх юм шүү дээ. 

Д.Дамба-Очир: - Үгүй. Би хоёуланг тавиад түрүүн яагаад явчихаар нь би аль алиныг. Зэрэг танилцуулчихаар л тэгээд явж байгаа байхгүй юу. 

С.Чинзориг: - Хэлэлцэх асуудлынхаа дарааллаар явъя. Эхлээд нэг дэх асуудлаа хэлэлцээд дуусгачихъя. 

Д.Дамба-Очир: - Энэ чинь хоёуланг нь яриад явчихвал цаг л хожих юм байгаа биз дээ. Тэгээд явбал. 

С.Чинзориг: - Тэгж болох юм уу? Горимоороо. 

Д.Дамба-Очир: - Болно шүү дээ. Хоёуланг нь зэрэг явчихна биз дээ. 

С.Чинзориг: - За тэгвэл тэгж ойлголцоод явах нь байна шүү дээ. 

Д.Дамба-Очир: - Харилцаа холбоо компани бол Монголын цахилгаан холбоо компани гэсэн үү? Тийм ээ. Тэр яг Цахилгаан холбоо компани бас энэ жагсаалтад байгаа юу, үгүй юу? Тийм ээ. Энэ бол бас л нээлттэй ийм дампуурч байгаа ч гэдэг юм уу, ийм хүнд хүнд компаниудыг бол нээлттэй дуудлага худалдаагаар нь зараад явах хэрэгтэй. Тэгээд энэ Цахилгаан холбоо компани байгаа юм уу гээд бас нэг ийм л юм зүгээр нэмж асуух гэсэн юм. 

Энэ тэгээд хэр зэрэг. Одоо жишээлбэл Эрдэнэт-Булганы цахилгаан түгээх сүлжээ гэж байгаа юм. Би бол сайн мэднэ л дээ. Энэ бол өөрөө бол ерөөсөө бараг л алдагдалтай. Эрдэнэт үйлдвэр дээр л алдагдал нь бол ингээд. Эрдэнэт үйлдвэрт цахилгаан өгдөг нэрийн доор л явж байсан болохоос биш. Эрдэнэт үйлдвэр дээр бол нэг их сүрхий өөрийнх нь шугам гэж байдаггүй юм. Тэгэхээр одоо ингээд хувьчлах юм бол ерөөсөө тэр Булган, Булганаас цаашхи бүх аймгуудын шугам сүлжээний л асуудал. Тэгэхээр энэ бол Эрдэнэтийн. Эрдэнэт-Булганы түгээх сүлжээ бол бас тийм дуудлага худалдаанд ороод худалдаж авах юм болов уу даа, үгүй юу. Мэдэхгүй. Би сайн мэдэхгүй байгаад байна л даа. 

Тийм учраас энэ зүйлүүдээ бол их тооцож оруулж ирж байгаа юм болов уу л гэж би бодож байна. Яг үүнийг оруулж ирж байгаа хүмүүс нь бас энэ дээр нэг тайлбар өгөөдөхгүй юу? 

С.Чинзориг: - Хэн хариулах вэ? Д.Дамба-Очир гишүүний асуултад Ч.Хүрэлбаатар гишүүнийг. 

Ч.Хүрэлбаатар: - Монголын цахилгаан холбоо компанийн хувьчлал бол энэ Засгийн газраас оруулж ирсэн жагсаалт дотор байгаа гэдгийг хэлмээр байна. 

Харин тэр үнэ өртөг нь тэр их хэмжээний 30.0 тэрбум төгрөг хүрэх юм болов уу гэдэг асуудал байгаа. Эрдэнэт-Булганы цахилгаан түгээх сүлжээ. Энэ үнийн дүнг бид нар энэ Ц.Ням-Осор дарга, одоо Төрийн өмчийн хорооны дарга Ц.Ням-Осор даргатай ярилцаж байгаад одоо тэдний хэлсэн саналын дагуу бид нар дүнг нь тавьсан. Одоо энэ бол зүгээр ойролцоогоор тавьж байгаа тоо. Яг бодитой хувьчлал хийхдээ мэдээж нөгөө энэ объектуудынхаа зах зээлийн үнэлгээг нь хийгээд тэгээд нээлттэй дуудлага худалдаагаар явуулна гэдэг ийм зарчмаар оруулж ирж байгаа учраас энэ үнийн дүн бол өөрчлөгдөх магадлалтай гэдгийг хэлмээр байна. Энэ бол зүгээр тооцооны аргаар авч тавьж байгаа. 

Монгол шуудан компанийн талаар бас нэлээд ярилцсан. Тэгээд энэ яг орчин үеийн нөгөө нэг мэдлэг шингэсэн, тэгээд одоо нөгөө зарим компаниуд чинь дроноор хүртэл юмаа шуудангийн үйлчилгээг хүргэж байгаа орчин үеийн энэ харилцаа холбооны Ай Ти-гийн технологийг ашиглах ийм ажлууд байгаа юм билээ. Тэгээд үүнийг хувийн хэвшлийнхэн илүү оновчтой хийнэ. Эдийн засгийн өсөлтийг бас оруулж ирэх, худалдааг хөнгөвчлөх ийм зүйлүүд энэ дээр нэлээд орж ирж магадгүй гэж үзэж энэ дээр хувийн хэвшлийг татах нь зүйтэй гэж үзэж оруулж ирж байгаа гэдгийг хэлье. 

С.Чинзориг: - Л.Элдэв-Очир гишүүн асуултаа асууя. 

Л.Элдэв-Очир: - Хоёр асуудал байна. Нэгдүгээрт, ерөнхийдөө энэ үүсмэл орд буюу одоо энэ манайхан чинь нэрлээд байгаа нь болохоор шлам[гер.Schlamm-шавар, шороо] гэж нэрлээд байгаа юм. Энэ асуудал бол нэлээд хуримтлагдсан. Өөрөөр хэлбэл миний мэдэхээр бол одоо 90-ээд оноос хойш хуримтлагдсан энэ шламын асуудал дээр л одоо хуулийн нэмэлт заалт орж ирж байна. Тийм ээ. 

Гол санаа нь бол роялтиг авъя гэсэн санаа байгаа юм байна. Орон нутагт бас одоо хууль бус янз янзын үйлдлүүд, үйл ажиллагаа, мөнгө төгрөг бас нааш нь цааш нь болгодог асуудлууд. Тийм болохоор хуулийн зохицуулалт орж ирж байгаа л гэж одоо ойлголоо. 

Зүгээр уул уурхайн юмыг би бодохдоо цаашдаа одоо энэ алтны үндсэн ордууд болон шороон ордууд аль дээр нь ч байлаа гэсэн энэ одоо шлам үүсгэхгүй байх талаас нь технологийнх асуудлыг, тоног төхөөрөмжийнх нь асуудлыг бас энэ хуулийн зохицуулалтаар бас бий болгож өгөх нь зөв байх. Тэгэхгүй бол одоо энд тэндгүй нэг баахан овоолго, шороо. Тэгээд тэр дээр нь яах вэ гэхээр одоо хуулийн зохицуулалт гээд ийм тусгай заалтууд орж ирж байгаа юм. 

Тэгэхээр үүнийг бол би одоо зарчмын хувьд Уул уурхайн яам цаашид одоо энэ ашиглалтын зөвшөөрөл өгөхдөө технологийнх асуудлыг, олборлолтын технологи, тоног төхөөрөмжийнх нь асуудал дээр бас хуулиар ч хамаагүй зохицуулалт хийгээд цаашдаа бас технологи боловсронгуй болгох асуудал дээр нь энэ алтны компаниудад бас шахалт үзүүлэх нь зөв байх гэсэн нэг ийм бодол байгаа. Үүнийг Уул уурхайн яам бас анхаарна байх гэж ингэж бодож байна. 

Дараагийн нэг асуудал. Одоо үүсчихээд байгаа энэ үүсгэмэл орд дээр шламыг угаах чинь болохоор заавал одоо миний ойлгож байгаагаар бол цианит ашиглана гээд байгаа. Тэгэхээр одоо энэ чинь үүсгэмэл ордууд гээд одоо юу гэдэг юм Өвөрхангайн олон сумд байна. Баянхонгорын олон сумд байна. Увсын ч олон сумд байх шиг байна. Үүсгэмэл орд болгон дээр тусгай зөвшөөрөл аваад тэгээд нэг баахан цианитын зөвшөөрөл олгоод нөгөө цианиттай холбоотой, байгаль орчин, хүний эрүүл мэндтэй холбоотой асуудал бас нэлээн одоо хор уршиг дагуулсан муу үр дагавартай ийм үйлдэл болох вий дээ гэж бас болгоомжлох асуудал байна. Тийм учраас яаман дээр. Хуульд заалт оруулахад хэцүү байх. Яаман дээр зохицуулалтыг нь хийгээд ойролцоо байгаа. Жишээлбэл, одоо нэг сумын нутагт байгаа орд дээр нэг тусгай зөвшөөрөл олгоод. Тэгээд бүгд одоо үүсмэл энэ шламуудыг тэнд нь одоо нэг байдлаар угаадаг. Үүсмэл орд болгон дээр үүнийг олгодоггүй байхаар тийм зохион байгуулалтыг нь яам бас одоо өөрөө журам гаргаад зохион байгуулаад байршлаар нь явах гэсэн бодолтой байгаа юу гэж асууж байна. Асуух гэсэн юм. За баярлалаа. 

С.Чинзориг: - Ц.Дашдорж сайд хариулах уу? Ажлын хэсэг. 3 дугаар микрофоныг өгье. 

Ц.Дашдорж: - Гарцаа байхгүй хөндөх ёстой асуудал. Сая тэр үүсмэл орд, хаягдал, отвал[овоолго]-ын асуудал дээр технологийн асуудал хөндөгдөж байна. Үүний өмчийн харьяаллын асуудал гэдэг юмыг бол гарцаа байхгүй хөндөж гаргаж ирэх ёстой асуудал. Дээрээс нь үүнийг одоо жишээлбэл үндсэн орд эзэмшиж байгаа айл гаргаж ирсэн отвал нь тэдний лицензийн талбайд бүртгэлтэй байгаад байгаа байхгүй юу. Тэгэхээр үүнийг нь шинээр лиценз олгох асуудал нь энэ хуулийн зохицуулалт дотор ороод ирсэн байж байгаа юм. 

Хуулийн зохицуулалтад лицензийг нь олгоод эхлэхээр уулын ажлын төлөвлөгөө гэж гарч ирнэ. Уулын ажлын төлөвлөгөөн дотроо бол тэр технологийн асуудлууд бол бүгдээрээ орж ирнэ. 

Цианитын асуудал буюу алтны үндсэн орд дээр хэрэглэж байгаа үндсэн аргачлал нь энэ асуудлыг яаж зохион байгуулж, яаж шийдвэрлэх вэ гэдгийг бол Засгийн газар дээрээс тусгайлсан журам гарч ирнэ. Энэ журмынхаа дагуу асуудлыг нь шийдээд явах бүрэн бололцоотой. 

С.Чинзориг: - Л.Элдэв-Очир гишүүн тодруулъя. 

Л.Элдэв-Очир: - Энд нэг ийм асуудал байх юм. Сая сайд хэллээ. Түүнээс гадна энэ хуулийн 53.6 дээр тусгай зөвшөөрөл дуусгавар болсон талбайд үүсгэмэл орд ашиглах тусгай зөвшөөрөл олгохыг хориглоно гэж байгаа. Тэгэхээр би түрүүн хэлсэн. Нөгөө 90-ээд оноос хойш л одоо энэ үүсгэмэл ордууд бий болчихоод байгаа шүү дээ. Тэгэхээр аль хэзээний одоо жишээ нь Өвөрхангай Уянгын алтны орд дээр гэхэд тусгай зөвшөөрөл нь бол үндсэн компани дээрээ, орд ашиглаж байсан компани дээрээ бол дуусчихсан. Одоо тэр талбайд тэгвэл одоо нэмж зөвшөөрөл олгох уу? Одоо тэнд чинь. Өвөрхангай Уянга. Тийм үү. Одоо жишээлбэл. 

С.Чинзориг: - Та яагаад над руу хараад байгаа юм? 

Л.Элдэв-Очир: - Үгүй. Яах вэ зүгээр одоо таныг сайн мэддэг хурал даргалж байгаа хүний хувьд. 

Тэнд олгохгүй гэж ойлгох уу? 

С.Чинзориг: - Ц.Дашдорж сайд хариулъя. 3 дугаар микрофон. 

Ц.Дашдорж: - Энд хаягдлын асуудлыг л олборлох асуудал хөндөгдөж байгаа шүү дээ. Үйлдвэрлэлийн ач холбогдолгүй буюу ядуу агуулгатай хэсэг, балансын бус, захын агуулга гэж нэрлээд байгаа юм. Тэр нь бол өнөөдөр ашиггүй ч гэсэн ирээдүйд ашигтай хэсгийн овоолгууд бий болоод гараад ирчихэж байгаа байхгүй юу. 

Тэгэхээр Эрэл компани тухайн үед эдийн засгийн ач холбогдолгүй гэсэн зүйлүүдээ бол орхисон. Эргээд тэр дээр эдийн засгийн ач холбогдолтой байна уу, байхгүй юу гэдгийг бол тэр лиценз олголтынхоо журмаар асуудлыг шийдэх байхгүй юу. Тэр дээр асуудлыг нь шийдэж орж ирье, авъя гэж байгаа хувийн хэвшил буюу шинэ эзэмшигч эдийн засгийн ач холбогдолтой юм байна. Энэ отвалаа ном журмынх нь дагуу л лицензийг нь олгочих гэх юм бол олгоод явах асуудал бол нээлттэй. 

С.Чинзориг: - Б.Ундармаа гишүүн асуултаа асууя. 

Б.Ундармаа: - Ингээд энэ бол яах вэ орлогод оруулах тэр юуг нь, дүнг нь сонсох юм бол бас одоо энэ эдийн засгийн амаргүй байгаа үед бас боломжийн байна. Гэхдээ өнөөдөр энэ асуудал маань бүлгээр орсон юм уу? Тооцоо, судалгаа байгаа юм уу? Мэдээлэл байгаа юм уу? Энэ талаар би бас юу ч мэдэхгүй байгаа учраас асууж байна л даа. 

С.Чинзориг: - Хэн хариулах вэ? Ч.Хүрэлбаатар дарга хариулах уу? 

Б.Ундармаа: - Хувьчлалын тэр хоёрдугаар асуудал нь хоёрт байгаа. Хоёрт нь ярина. 

С.Чинзориг: - Ярьж болно гэсэн. Ярья гэсэн. 

Б.Ундармаа: - Хоёрдугаарт нь бол яах вэ энэ хувьчлах гэж байна энэ юунуудыг, тогтоолыг оруулж ирж байна. Үүнийг бас дэмжиж байна. Тэгээд бас үнэхээр одоо алдагдалтай байгаад байдаг улсын үйлдвэрийн газруудыг бас хувьд шилжүүлж, хувийнхан өөрсдөө тэр дээрээ дүгнэлт хийж төсөвт мөнгө оруулж. Дээр нь бас хамгийн гол нь ашигтай ажиллах тал дээр нь бол тэр үйлдвэрийн газруудыг одоо ажиллах ёстой. Орчин үеийн шинэ техник, технологийг нэвтрүүлэх нь зүйтэй гэж үзэж байна. Дэмжиж байна гэсэн үг. Тэр хувьчлалыг бол. Тийм. 

С.Чинзориг: - Ч.Хүрэлбаатар гишүүн хариулъя. 

Ч.Хүрэлбаатар: - Нийтдээ хичнээн төгрөгийн орлого олж болох талаар Сангийн яамнаас тооцоолол хийж танилцуулсан. Зүгээр би буруу санаагүй бол нийтдээ 180-аад тэрбум төгрөгийн орлого олж болох талаар танилцуулж байсан санагдаж байна. Нийтдээ. Гэхдээ нэгхэн жилийн дотор биш шүү дээ. Одоо зүгээр ашиглаад бий болгочихсон овоолгууд. Одоо бид нар бүгдээрээ л мэдэж байна. Одоо Оюу Толгой гээд бас нэг том орд байна. Түүнээс үүссэн овоолгыг бас бид нар эдийн засаг хямарчихсан байгаа үед. Дээр нь ер нь цаашдаа зүгээр Монголынхоо баялгийг гүйцэд ашиглахын тулд энэ овоолгыг дахиад л ашиглах ёстой. Тийм байгаа. 

Зүгээр энэ жилдээ бол ярьж байгаад нэг 7 орчим билүү, 10-аад тэрбумын. Долоо аравны хэдэн тэрбум төгрөгийг төсөв дээр суулгаж тавьсан байгаа. Яг Уул уурхайн яам, манай энэ мэргэжлийн байгууллагуудад бол энэ тооцоо судалгаа нь бол байдаг юм билээ. 

С.Чинзориг: - Т.Аюурсайхан гишүүн асуултаа асууя. 

Т.Аюурсайхан: - За баярлалаа. Энэ төрийн өмчийг 2015-2016 онд хувьчлах гээд зарчмын зөрүүтэй саналын томъёолол дээр нэг редакцийн санал хэлье. 

Нэгдүгээрт нь, энэ тогтоолын биелэлтэд хяналт тавьж ажиллахыг Монгол Улсын Их Хурлын Эдийн засгийн байнгын хорооны дарга Д.Тэрбишдагва-д үүрэг болгосугай гээд хашилт хаачихсан. Ингээд жаахан алдсан юм шиг байна. Эдийн засгийн байнгын хороонд үүрэг болгоно. Тэгэхдээ даргынх нь нэрийг хашилтад хийгээд үүнийгээ засаарай гэдэг саналыг хэлье. 

Хувьчлах, өөрчлөн байгуулах үндсэн чиглэлийг үргэлжлүүлэн хэрэгжүүлэх тухай дээр асуулт байна. Монгол шуудан хувьцаат компани, Эрдэнэт-Булганы цахилгаан түгээх сүлжээ хувьцаат компани гээд энэ хоёр компанийг нээлттэй дуудлагын худалдаагаар худалдана гэсэн байгаа. 

Энэ аж ахуйн нэгжүүд дээр одоо эдийн засгийн нөхцөл байдал нь ямар байна вэ? Ашиг алдагдал нь 2016 оны хүлээгдэж байгаа гүйцэтгэлээрээ ямар байна. Нэгдүгээрт. 

Хоёрдугаарт, өнгөрсөн Улсын Их Хурлын хоёр бүрэн эрхийн хугацаанд ярья л даа. Гаднын Засгийн газар болон төсөл хөтөлбөрийн хөнгөлөлттэй зээл болон буцалтгүй тусламж авсан нь яг тоо баримтаараа хэд байна. Тийм юм авсан байна уу? Хэрэгжүүлсэн байна уу? Зээлээ төлсөн байна уу? Буцалтгүй тусламж авсан байна уу? Энэний хэмжээ нь ямар байна вэ гэдгийг асуумаар байна. 

С.Чинзориг: - Хэн хариулах вэ? Ч.Хүрэлбаатар гишүүн хариулах уу? 

Ч.Хүрэлбаатар: - Энэ чуулган дээр Ц.Ням-Осор даргыг дуудаж оруулахыг би хүсч байна. Эрдэнэт-Булганы цахилгаан түгээх сүлжээ хувьцаат компани бол алдагдалтай ажиллаж байгаа юм билээ. Монгол шуудан компани бол бага зэргийн ашигтай байгаа. Ажиллаж байгаа. 

Гадаадын зээл тусламжийн хоёр компани дээр хэрэгжсэн байна уу гэвэл аль алин дээр нь хэрэгжээгүй байгаа юм билээ. Харин Төрийн өмчийн хорооноос энэ дээр гурав дахь дээр нь нэг компани нэмж оруулъя гэдэг санал оруулж ирсэн. Тэр нь нөгөө харилцаа, мэдээлэл холбооны сүлжээ компанийг оруулъя гэдэг ийм санал орж ирсэн. Сүлжээ компанийг. Тэгээд сүлжээ компани нөгөө Хятадын зээлээр нэлээд хэдэн төсөл хэрэгжсэн. Түүнийгээ тайлан баланс дээрээ яг гүйцэд суулгаагүй байгаа. Үүсч байсан хүүгээ бол дамжуулан зээлдүүлэхээр авсан тэр зээлийнхээ хүүгээ бас яг гэрээ, хугацаанд нь төлөх асуудал дээр тодорхойгүй байдлууд нэлээд байгаад байгаа учраас энийг энэ удаадаа хойшлуулъя. Гэхдээ цаана нь тэр өмч хувьчлах үндсэн чиглэл орж ирэхдээ үүнийгээ оруулж ирээд Их Хурлаар хэлэлцүүлээрэй. Тэр үедээ энэ компаниудын гадаадын зээл тусламжийн хэрэгжсэн байдлыг. Мөн тайлан балансад нь зөв суулгаж тэр хүүгийн төлөлтийг нь хийж ирсэн талаархи мэдээллийг бас давхарт нь оруулж ирээ гэдэг ийм зүйлийг Төсвийн байнгын хорооны ажлын хэсэг дээр яригдсан гэдгийг хэлье. Энэ хоёр компани дээр бол зээл тусламжийн асуудал байхгүй байгаа юм билээ. 

С.Чинзориг: - За баярлалаа. Төрийн өмчийн бодлого, зохицуулалтын газрын дэд дарга А.Дагвадорж дарга байгаа юм байна. Саяын хоёр компани дээр нэмэлт тодруулга хэлэх тийм боломж бий юу? А.Дагвадорж даргад. Ажлын хэсэг 1 дүгээр микрофоныг өгье. Тийм. Төрийн өмчийн хорооны дэд дарга. Саяын Т.Аюурсайхан гишүүний асуугаад хоёр компанийн ашиг, орлоготой холбоотой тийм тодорхой тоо баримт байвал хэлье. 

А.Дагвадорж: - Гишүүдэд энэ өглөөний мэндийг хүргэе. Сая ерөнхийдөө Төсвийн байнгын хороон дээр бол манайх бол нэгдсэн нэлээн нарийн мэдээллийг Ч.Хүрэлбаатар даргатай яриад өгчихсөн. Мэдээллийн хувьд яг тийм байгаа. Зээл тусламж бол байхгүй. Зүгээр Цахилгаан холбоо компанийн хувьд бол яах вэ жил дараалж нэлээн алдагдалтай ажиллаж байгаа. Монгол шуудангийн хувьд бол бага зэргийн ашигтай ажиллаж санхүүгийн тайлан баланс дээр тэгж л харагдаж байгаа. 

Тэгээд энэ хоёр хувьчлалын юун дээр бол нэмж ороод ирсэн. Тэгээд манайх одоо яг энэ үнэлгээн дээр сая гишүүд асууж байх шиг байна. Энэ 30 тэрбумын үнэлгээ. Үнэлгээн дээр бид нар өөрсдөө бас яг энэ дээрээ яг тогтсон үнэлгээ хийлгэх асуудлыг бид нар яг одоо ажиллаж байна. Бас нэлээн өөрчлөгдөх магадлалтай. Дээшээ доошоо үнэлгээн дээр ажиллаж байна. Мэдээллийн хувьд яг ийм л мэдээлэлтэй байна. 

С.Чинзориг: - За баярлалаа. Б.Жавхлан гишүүн асуултаа асууя. 

Б.Жавхлан: - Ашгүй. Төрийн өмчийн хорооноос хүн байгаа юм байна. Энэ өмч хувьчлалтай холбоотой нэг ийм юм тодруулах гэсэн юм. Энэ жагсаалтаа хийхдээ та хэд маань яг нөгөө төсөвт орлого бүрдүүлэх гэдэг талаасаа л яг чухалчлаад байна уу? Яг энэ компани тус бүрийнхээ яг цаад талынх нь нөгөө зах зээлийнх нь системтэй нь холбоотой асуудлууд дээр ер нь яаж харж байгаа вэ? Жишээ нь тэр төрийн банктай холбоотой асуудал дээр 2017 онд хэрвээ хувьчлагдах юм бол борлогдож болох хамгийн доод үнээрээ л борлогдоно шүү дээ хойтон бол. Одоо бүх юм бүх үзүүлэлтүүд, бүх зэрэглэлүүд унасан байгаа үед бол хамгийн хямдаараа л зарагдана. 

Тэгэхээр энэ банкны системд дахиад дараагийн монополь үүсгэх, одоо энэ байгаа монополиудыг нь яаж задлах вэ, яаж сарниулах вэ гээд ядаж байгаа ийм үед дахиад бас нэг дараагийн монополь үүсэх ийм боломж гарч ирэх гээд. Нөгөө чоно борооноор гэдэг шиг. Тэгэхээр энэ аж ахуйн нэгжүүдийнхээ цаадах тэр системтэй нь холбоотой юмнууд дээр ямар бодлого явж байгаа вэ? Тэрэнтэй нь холбож үзсэн юм байгаа юу? 

Тэгээд энэ хоёр компани дээр ч гэсэндээ одоо тэгж үнэхээр яаран хувьчлах шаардлага бас байгаа юм уу, үгүй юм уу? Үнэхээр одоо тэгээд төсөв дээр зөвхөн орлого төвлөрүүлэх ёстой гэдэг тийм зорилгоор л хувьчлах гээд байна уу? 

Одоо энэ чинь 2017-2018 оны хувьчлах үндсэн чиглэл Их Хурлаар ороод явна шүү дээ. Тэр үед аягүй бол нэмж юм уу, хасагдчихаж магадгүй. Тэгэхээр бас нэг орлого тал дээрээ тооцоолсон юмнууд маань бас тасрах эрсдэлтэй байгаа. Тэгэхээр тэр тал дээр ер нь ямар бодлого байна вэ? Зөвхөн л орлого талаасаа хараад яваад байна уу, үгүй юу? Тэр дээр нэг хариулт өгөөч. 

Д.Тэрбишдагва: - 1 дүгээр микрофон өг дөө. 

А.Дагвадорж: - Б.Жавхлан гишүүний асуултад хариулъя. Энэ ер нь Төрийн өмчийн бодлого, зохицуулалтын газраас энэ 2017-2018 онд энэ төрийн болон орон нутгийн өмчит 5 байгууллагыг бүрэн хувьчлах. Тэгээд энэ 8 байгууллагын төрийн эзэмшлийг бууруулах, 6 байгууллагын бүтцийн өөрчлөлт хийж өөрчлөн байгуулахыг тусгасан байгаа. 

Энэ ялгаа нь болохоор бид нар бол ингээд төрийн өмчит компаниудыг хооронд нь ялгааг нь гаргаад энэ эдийн засгийн үр ашгийн тооцоо, улс орны эдийн засагт үзүүлэх нөлөө, эд нарыг нь тооцож байж. Бид нар бас энэ богинохон хугацаанд одоо бол манайх байгуулагдаад хуучин яг бүтцээрээ байгуулагдаад 2 сар гаруйтай явж байна. Энэ хугацаанд хуучин бид нар материал дээрээ ажиллаад 2015-2016 онд хувьчлах, өөрчлөн байгуулах, одоо Улсын Их Хурлаар батлагдсан 70 дугаар тогтоолын биелэлтүүдийг бас гаргаж үзээд нэг ийм тоонуудаа гаргаж ирээд бид нар ажиллаж байгаа. 

Одоогийн байдлаар бид нар бол энэ байгууллагуудын одоо жишээлбэл байгууллагыг бүрэн хувьчлах 5 компани, одоо энэ байгууллагуудын хувийн эзэмшлийг бууруулах гээд энэ зарчмын ялгаануудыг гаргахын тулд бид нар бас энэ тухайн байгууллагынхаа эдийн засгийн үзүүлэлт, тооцоо, ашиг алдагдал, баланс сүүлийн 5 жилийн тоо баримт, одоо тэгээд л татвар, нийгмийн даатгал, өр авлага, одоо ерөөсөө юу л байдаг юм одоо бүх л үзүүлэлтээр нь гаргаж ирж байгаад тэгээд энэ ийм менежментийг нь, төрөөс явуулах менежментийн. Яг ийм чиглэлээр барих нь зүйтэй юм байна гэсэн юуг гаргаж ирсэн юм. 

Д.Тэрбишдагва: - Б.Жавхлан гишүүн тодруулчихъя. 

Б.Жавхлан: - Тэр тооцоонуудаа яаж хийсэн байдаг юм бол доо. Би тэр 2017 оны Төсвийн тухай хууль дээр орж ирсэн төслөөрөө бол тэр хувьчлалын юм нь дотор жишээ нь төрийн банкны хувьчлалаас 75.0 тэрбум төгрөгийг төсвийн орлогод оруулна гэсэн байна лээ. Тэр чинь бол нөгөө нэг 25 хувиараа бодохоор одоо байгаа Төрийн банкны book value нь 250.0 тэрбум төгрөг байгаа байхгүй юу. 250.0 тэрбум төгрөгийн юмыг 300.0 тэрбумаар хувьчилна гэхээр чинь 50-хан тэрбум төгрөгийн тийм өгөөжтэй хувьчилна гэж юу байх вэ дээ. Тэндээс 75 гээд тавьсан байна лээ. Тэр тооцооллууд одоо хэзээний тооцоолол байсан юм? Энэ лав 2017 оны тооцоолол лав байж болохгүй л тооцоолол байна лээ. Тэрэнд тэгж хандаж байгаа юм чинь энэ Монгол шуудан, энэ Эрдэнэт-Булган гээд энэ шинээр оруулж ирж байгаа энэ компаниуд дээрээ яаж оруулж ирсэн юм бол. Яг алдагдалтай байгаа гээд л одоо хамгийн доод үнээр нь тавиад л тавиад л. 

Яг хувьчлал талаасаа, үр ашиг талаасаа ингээд нэг хямралтай байна гээд хоморголоод ингээд бүх юмаа алдаад ингээд…/минут дуусав/

Д.Тэрбишдагва: - Хууль санаачлагч Ч.Хүрэлбаатар гишүүн хариулъя гэсэн үү? 

Ч.Хүрэлбаатар: - Яг асуудал бол манай Байнгын хорооноос санаачилсантай холбоогүй л дээ. Энэ Төрийн банкны тухай асуудал яригдаж байна л даа. 

Тэгэхээр энэ дээр төсөвт төвлөрүүлэх мөнгө нь бол 75.0 тэрбум төгрөг гэж байгаа юм. Яг хувьчлах орлогыгоо бол энэ Засгийн газар бол 300.0 тэрбум гээд 225 нь хувьчлалаас орж ирэх 225.0 тэрбум төгрөгийг нь Монголбанк руу шилжүүлж өгөхөөр ийм байгаа. Нэгдүгээрт. 

Хоёрдугаарт, энэ 300.0 тэрбумаар хувьчилна гэхээр одоо 300.0 тэрбумаар май ав гээд өгөхгүй шүү дээ. Тэрийг чинь нөгөө нэг сонгон шалгаруулалтад явна. Тэгээд аль өндөр үнэ, аль сайн санал, одоо аль банкны үйлчилгээг сайжруулъя гэдэг санал оруулж ирсэн компани нь авах учраас зүгээр энэ дээр тавигдаж байгаа тоонууд бол ерөнхий тийм нэг үнэлгээ, дундаж дүн, одоо нэг суурь үнэ л гэж ойлгож байгаа. Энэ бол дээшээ доошоо хэлбэлзэнэ гэж бид нар ойлгож байгаа. 

Дараа нь ер нь энэ хувьчлалыг яагаад явуулах гээд байгаа юм бэ…/минут дуусав/

Д.Тэрбишдагва: - Ч.Хүрэлбаатар гишүүний микрофоныг өгөөрэй. 

Ч.Хүрэлбаатар: - Ер нь хувьчлалыг яагаад хийх ёстой байгаа вэ гээд. Энэ дээр би зүгээр өөрийнхөө байр суурийг бас илэрхийлье. Засгийн газраас оруулж ирсэн энэ нэг 6 объект байгаа юм. Дээр нь ингээд 2 нэмэгдэж байгаа. Энэ Монгол Улсаас ер нь хөрөнгө оруулагч нар 4 жил зугтаагаад алга болсон. Хөрөнгө оруулагч нар. 

Тэгээд хөрөнгө оруулагч нарыг бас Монголыг татъя, сонирхлыг нь төрүүлье гэдэг ийм сонирхол бас явж байгаа гэдгийг бид нар хэлмээр байна. Ер нь л энэ сая Төсвийн байнгын хороон дээр гарч ажилласан тэр ажлын хэсэг дээр бол тэр төрийн өмчит аж ахуйн нэгжүүд болон төрийн өмчийн оролцоотой аж ахуйн нэгжүүдийн байдал бол хүнд л юм билээ. 

Тэгэхээр бид нар энэ хөрөнгө оруулалтаа нэмэгдүүлье. Хөрөнгө оруулалтын таатай орчнуудыг бий болгоё гэдэг зорилгоор энэ хувьчлалыг оруулж ирж байгаа. Дээр нь энэ нэг төр хувийн хэвшлийн хийдэг ажил руу дайрч орж авч хийдэг. Ихээхэн хэмжээний зээл авч хийдэг энэ бүх асуудлууд дээр бас цэглэх нь зүйтэй гэдэг ийм байр суурийг барьж байгаа гэдгийг хэлмээр байна. 

Д.Тэрбишдагва: - Хоёр асуудлаар гишүүд асуулт асууж, үг хэлсэн гэж. Асуултаа харин асуугаад дууссан байна шүү дээ. Одоо санал. Асуулт санал хоёрыг чинь цуг явсан юм биш үү. Д.Эрдэнэбат гишүүний микрофоныг өгье. 

Д.Эрдэнэбат: - Энэ Ашигт малтмалын хуулийг нь яриагүй байгаа биз дээ. Тийм ээ. Бас ярьсан юм уу? Хоёуланг нь. Би хоёуланд нь саналаа хэлчихье. Тийм ээ. Асуултаа асуугаад. 

Энэ 2016 онд хувьчлах жагсаалт гээд, үндсэн чиглэл гээд энд байгаа юм л даа. Тэгээд би нэг юм тодруулах гэсэн юм. Энэ Монгол шуудан хувьцаат компанийг нээлттэй дуудлага худалдаагаар шууд худалдана гээд. Энэ тогтоолын утга нь болохоор үндсэн чиглэлийг үргэлжлүүлэн хэрэгжүүлэх гэсэн тогтоол байгаад. Энэ дээрээ болохоороо Монгол шуудан компанийн төрийн өмчит хувьцаат компанийн нийт 34.0 хувьтай тэнцэх хэмжээнд нэмэлт хувьцаа гаргаад Монголын хөрөнгийн биржээр гэсэн байгаа байхгүй юу. Тэгэхээр чинь наадах чинь үргэлжлэх гэсэн чинь агуулга нь өөрчлөгдчихөөд байна шүү дээ. Энэ дээрээ яагаад ийм юм гарсан юм. Энийг асуучихъя. 

Хоёрдугаарт, энэ Эрдэнэт-Булганы цахилгаан түгээх сүлжээ гэдэг юм энэ дотор ерөөсөө байхгүй байна шүү дээ. Энэ хаанаас гэнэтхэн гарч ирээд ингээд гэнэтхэн хувьчлагдах болов. Энэ дээр надад нэг хариулт өгөөч. Энэ чинь тэгэхээр энэ тогтоол чинь үргэлжлэх биш цоо шинэ юмыг гэнэтхэн оруулж ирж байна. Энэ хэний лобби ороод ирэв. Энийг надад нэг хэлж өгөөч. 

Гуравдугаарт, энэ ашигт малтмалтай холбоотой энэ хууль дээр бол би санал нэг байгаа юм. Манай үеэс явсан шүү дээ. Тийм ээ. Тэгээд энэ дээр нэг юм болоод гацсан юм. Энэ юу вэ гэхээр алтны үүсмэл ордыг яах юм бэ гэж. Алтны овоолго гэдэг нэрээр энэ нөгөө нэг хориглосон газрууд чинь нөгөө олон нэртэй хуулийн дагуу маш олон жижиг компаниуд юм уу, тийм ээ хүмүүс энэ рүү чинь дахиад орох ийм замбараагүй үүдийг чинь нээх гээд байна. Тэгэхээр үүнийг эргэж харья гэдэг агуулгаар оруулж ирээд энэ ингээд буцсан байхгүй. Буцах ч юу байх вэ зогссон байхгүй юу. Одоо ингээд орж ирж байна л даа. Тэгэхдээ энэ дээр алтыг зохицуулсан ямар үзүүлэлт байхгүй байна шүү дээ. 

Одоо үүсмэл бол ойлгомжтой. Эрдэнэт дээр хэрэгтэй. Бусад нөгөө нүүрсний овоолгууд дээр хэрэгтэй. Би үүнтэй санал нэг байгаа. Яах аргагүй зөв. Тэгэхдээ энэ дээр ганц зөрчилдсөн юм юу вэ гэхээр түрүүний Их Хурлаар энэ алттай холбоотой асуудлыг энэ дээр зохицуулахгүй бол болохгүй шүү гэж. Ингээд хойш нь Байнгын хороогоор зогсоосон байхгүй юу. Үүнийг хэн зохицуулалт хийж байгаа юм. Энэ алттай холбоотой. Ц.Дашдорж сайд байна. Энэ дээр нэг хариулт хэлэхгүй бол. Энийг одоо ингээд зөвшөөрөөд гаргах юм бол маргаашаас наадах чинь бол зэсийн овоолго бол сайхан явна. Тэр бол зөв. Их зөв хуваарилна. Алтны чинь асуудал маш хүндрэлтэй орж ирнэ дээ. Энийг зохицуулах зохицуулалт байгаа юу? Энийг яах юм. Өөр юм алга. 

Д.Тэрбишдагва: - 3 номерын микрофоныг өгье. Ц.Дашдорж сайд хариулъя. 

Ц.Дашдорж: - Тийм. Энэ дээр бол алтны зохицуулалтын асуудлыг улам нарийвчилж гаргаж ирэхгүй бол ялангуяа урт нэртэй хуультай холбоотой хоёр журмын асуудал гарч ирж байгаа юм. Эргээгээд энэ нь болохоор яг энэ овоолгын асуудал хөндөгдөөд гараад ирэхээр энэ асуудал давхар хөндөгдөж гарч ирнэ. Зохион байгуулалтыг хийхэд ч хүндрэл үүсч гарч ирж байгаа. 

Тэгэхээр энэ дээр Засгийн газар дээр журам нь гарна. Энэ журам дотор л энэ алтны асуудлыг гарцаа байхгүй нэлээн нарийвчилж суулгаж өгөх ёстой. Уг нь Засгийн газраас өргөн барьсан зүйл дотор ороогүй, хэлэлцүүлгийн шатанд орж ирсэн ач холбогдолтой зүйл үү гэвэл ач холбогдолтой зүйл гэдэг агуулгаар нь энэ асуудлыг бол хөндөж байгаа. Төсөвт бол бас жаахан ч гэсэн ачааллыг ер нь нэмэрлэнэ. Нөгөө талаас нь эрдэс баялгийг бүрэн гүйцэд ашиглах асуудал дээр л ач холбогдолтой. Одоо энийг нь ингээд залруулаад цаашдаа улам эвтэйхэн болгоод явчих бололцоо нь үүгээр нээгдэж өгч байгаа юм. Тийм. 

Тооцоолол дотроо бол алтны асуудал бол ороод ирсэн байж байгаа. Алт дээр бол 7 тэрбумаар төсвийг нь нэмэгдүүлсэн. 5 тэрбум нь зэс гэсэн. 2 тэрбум орчим нь бол алтнаас оруулж ирнэ гэж ингэж төсөөлөл гарсан байна. Тийм ээ. Төсөөлөл гарсан байж байгаа. Энэ хэмжээнд нь зохицуулаад явчих бололцоотой. Манай дээр бол тэр нэг журам гарсан байгаа. Хилийнх нь асуудлыг нь бол шийдвэрлэдэг. Байгаль орчны яамтай холбогдоод энэ асуудлыг нэг мөр шийдэх ёстой. 

Хуучин бол энэ асуудлыг нь Үйлдвэр, худалдааны яамнаас түрүүчийн 2015 оны юм нь дээр бас оруулж ирсэн юм байдаг юм. Тэрийг бол бид нар харсан. Тийм. 

Д.Тэрбишдагва: - Төрийн өмчийн хорооныхон байна уу? Ч.Хүрэлбаатар дарга хариулъя. Ажлын хэсгийн ахлагч. 

Ч.Хүрэлбаатар: - Энэ нөгөө төрийн өмчийг 2016-2020 онд хувьчлах, өөрчлөн байгуулах үндсэн чиглэлийг Засгийн газар дээр одоо боловсруулагдаж байгаа юм билээ. Тэгэхээр гэхдээ энэ хоёр объектуудыг нэмж оруулахаар Төсвийн байнгын хорооноос гарсан ажлын хэсэг дээр хийсэн. Ингэхдээ одоо тэр Засгийн газраас орж ирсэн тэр Төрийн банк байна шүү дээ. Тэр чинь одоо хувьчлагдаагүй ч гэсэн өмнөх юун дээр тогтоол, юу шийдвэр дотор нь явж байгаа. Тэгэхээр үүнийг үргэлжлүүлээд хийгээд явах нь илүү онох юм байна гэж бид нар үзээд энийг өөрчлүүлэхээр хийсэн. 

Монгол шуудан хувьцаат компанийн хувьд бол 34.0 хувийг хөрөнгийн биржээр арилжаалчихсан. Одоо тэгэхээр үлдэж байгаа дээр нь энэ үлдсэнийг нь дуудлага худалдаагаар явуулах нь илүү оновчтой юм байна гэж үзээд ийм шийдвэрийг оруулж ирж байгаа. 

Таны хэлсэн тэр нэг хувьцаа, дуудлага худалдаа гэдгийг энэ Эдийн засгийн байнгын хороон дээр зарчмын зөрүүтэй саналын томъёолол оруулсан байгаа. Энэ дэмжигдвэл тэр зөрчлүүд бол алга болно гэдгийг хэлье. 

Хоёрдугаарт нь, одоо өмч хувьчлалын жагсаалт орохоор дандаа лобби явдаг гэж бодохгүй байна. Тэгэхээр одоо 2012-2016 онд өмч хувьчлалын жагсаалт хийхдээ тэр жагсаалтад орсон бүгд лоббигоор орж ирсэн юм уу. Бид нар бас энд дандаа нэг иймэрхүү сэтгэлийн юугаар хандахгүй байхыг л би танд хүсмээр байна. Хэрвээ ингээд энэ дээр дандаа лобби ордог жишээлбэл одоо өмнөх бүх ажлууд дандаа лоббигоор явж байсан гэдэг л ойлголт төрнө шүү дээ. Тийм учраас иймэрхүү байдлаар одоо яриа өөрчилж яримгүй байна гэдгийг хэлмээр байна. 

Д.Тэрбишдагва: - Тодруулчих. Д.Эрдэнэбат гишүүний микрофоныг. 

Д.Эрдэнэбат: - Би энэ Ашигт малтмалын хуультай холбоотой Ц.Дашдорж сайдын яриаг бол ойлгочихлоо. Алтнаас бол авах юм байна. Алтыг бол оруулсан юм байна. Тэгэхээр одоо хамгийн аюултай нь энэ дээр ийм юм үүснэ шүү. Одоо нөгөө урт нэртэй хуулийг чинь хэрэгжүүл гэдэг үүргийг энүүгээр өгчихөж байгаа байхгүй юу. Одоо салаа утгаар та нар энийг зөвшөөрчихлөө шүү дээ. Одоо байгаль орчинтой холбоотой юм чинь шууд үүсч байгаа байхгүй юу үүгээр. Үүнийгээ давж гарч чадах юм уу, үгүй юм уу л гэж би асууж байгаа юм. 

Яах вэ. Та нар зөвшөөрөл ярина. Чи хуулиа хийчихлээ шүү дээ. Хуулиар зөвшөөрсөн юмыг журам чинь зохицуулж чадах уу, үгүй юу гэдэг дээр би эргэлзээд байгаа юм. Би зүгээр саналаа хэлчихлээ. Ч.Хүрэлбаатар аа, би саналаа л хэлчихлээ. Гарч болох хүндрэлийг та нар даван туулахаар тооцож энийг оруулж ирж байгаа юм уу л гэж би асууж байгаа учраас та нар давна гэж хэлж байна гэж би ойлголоо. 

Дараагийн асуудал. Энэ дээр хэрвээ энийг энэ шинэ зүйл орж ирж байгаа бол энэ чинь энэ…/минут дуусав/

Д.Тэрбишдагва: - Хугацаа дууссан. Ч.Хүрэлбаатар гишүүн хариулах уу? Ч.Хүрэлбаатар гишүүн хариулъя. 

Ч.Хүрэлбаатар: - Би нэг л зүйлийг Д.Эрдэнэбат гишүүнд хэлмээр байна. Нэг асуудал шийдэхэд ингээд 3 хууль хөндөгдье гэж бодъё. 3 хууль. Тэгвэл нэг хууль нь зөвшөөрсөн, нөгөө хоёр хууль нь зөвшөөрөөгүй байхад энэ нь зөвшөөрсөн гээд үүнийгээ бариад явчихдаг энэ өнгөрсөн 4 жилийн хугацаанд гарсан завхрал одоо зогсоно. 3 хуулиар шийдэгдээд аль нэг хууль дээр нь үгүй гээд хэлсэн бол тэр ажил хийгдэхгүй л гэсэн үг. 

Одоо бол ингээд нэг асуудал тавигддаг. Энэ хоёр хууль нь үгүй гээд байхад энэ хууль дээр нь нэг үзүүр нь цухуйгаад зөвшөөрсөн зүйл байвал хүчиндээд хийдэг энэ арга барилаасаа бид нар салах ёстой. Хэрвээ нэг ажлыг хийхэд 3 хууль хөндөгдөж байгаа бол 3 хууль дээр нь зэрэг зөвшөөрөгдөж байж энэ ажил хийгдэх учиртай. 

Тэгэхээр үүгээр бусад хуулиар хориглосон зүйл ингээд нээгдээд явчихаж байна гэдэг энэ тайлбар бол яах вэ../минут дуусав/

Д.Тэрбишдагва: - Гишүүд асуулт асууж саналаа хэллээ. Одоо ингээд саналын томъёоллоор санал хураана. Би зүгээр ганцхан л юм хэлчихье гэж бодож байна. 

Энэ Засгийн газрын маань ажил ингээд орж ирээд л Их Хурал дээр өөрчлөгдөөд байгаа юм даа. Би зүгээр Ч.Хүрэлбаатар гишүүнийг, ажлын хэсгийг мөнгө төгрөг нэмж олох чиглэлээр ажиллаж байгааг буруутгахгүй байгаад байгаа юм. 

Ер нь бол Улсын Их Хурлын чуулганы хуралдаан дэгийн хууль дээр бол. Би энийг уншаад өгчихье. 25.2 дээр бол төсвийг зохиоход хууль тогтоомжид өөрчлөлт оруулж төсвийн орлого, зарлагад зохицуулалт хийх шаардлагатай гэж Засгийн газар үзвэл холбогдох хуулийн төслийг үндсэн чиглэл, төсвийн хүрээний мэдэгдлийн хамт өргөн мэдүүлж хэлэлцүүлнэ гээд. Уг нь төсвийн хүрээнийхээ мэдэгдлийг бид урьдчилсан байдлаар ингээд ярьсан бол төсөөллийн хүрээний мэдэгдэл дээр энийг нь санал онол хэлж байгаад тэрүүгээрээ оруулаад ирсэн бол их хялбар байгаа юм. Яг хуулийнхаа хувьд аваад үзэх юм бол. 

Тэгээд одоо нэгэнтээ үндсэн чиглэлийг нь зэрэгцүүлж яриад л, төсвийн хүрээний мэдэгдлийг нь төсөвтэй нь зэрэгцүүлж яриад байгаа учраас аргагүй эрхэнд одоо төсвийг нь нэмэгдүүлэх үүднээс ийм тодорхой хуулиудыг оруулж ирээд байх шиг байгаа юм. 

Ер нь бол цаашдаа Засгийн газар өөрөө энэ төсөв хөрөнгөө нэмэгдүүлэх чиглэлээр. Тухайлах юм бол Монгол шуудан, тэр Булганы цахилгаан станц энэ тэрийг 20 тэрбум, 30 тэрбумаар хэн ч хаанаас гаргаад ирсэн тоо юм. Хэрвээ гаргаад ирсэн бол энийг урьдчилаад энэ Засгийн газар өөрсдөө тооцож оруулж ирэх ёстой шүү дээ. 

Тийм учраас зүгээр ажлын хэсэг гэдэг юм уу, одоо ингээд нэг яг төсвийн хэлэлцэх үеэр санал гарч ирээд санал дээрээ зохицуулсан хууль боловсруулах энэ юмнаас л Засгийн газрын гишүүд цаашдаа та нар онцгойлон анхаарч төсвийн хүрээнийхээ мэдэгдэл энэ тэрээ урьдчилж яриад тэгээд тэр үеэрээ хуулиуддаа өөрчлөлт оруулахаа яриад, төсвийн хүрээний мэдэгдлээ Төсвийн байнгын хороон дарга төсвийн ажлын хэсэг байгуулагдаад ингэж орж ирэх юм бол тэр өөрөө их эрүүл болно шүү. Тэгэхгүй одоо Их Хурал дээр гишүүд нэг мөнгө төгрөг нэмэх юмыг санаачлаад оруулаад ирдэг. Тэрэнд нь тохируулаад хууль боловсруулаад. Тэгээд орой нь Их Хурал дээр хуралдаад маргааш нь хуулиа хэлэлц гэдэг. Энэ өөрөө ер нь цаашдын зарчим бол өөрөө их зөв явагдахгүй л байгаад байгаа юм даа. 

Тийм учраас би энэ Засгийн газрын нөхдийг ийм боломж байж байх юм бол тэгвэл заавал ч үгүй хоёр биш ирэх жилийн хувьчлах юм нь дотроо тэгвэл гурав дөрвийг оруулаад ирж болно шүү дээ. Үнэхээрийн мөнгө төгрөгийн хэрэгцээ байгаа юм бол. Гэх мэтчилэнгээр ингэж анхаар үзээрэй гэж би одоо хэлмээр байна. Ингээд санал хураалтаа явуулъя. 

Одоо Ашигт малтмалын тухай хуульд нэмэлт, өөрчлөлт оруулах тухай хуулийг гэсэн одоо хууль дээр өөрчлөлт оруулахыг дэмжих нь зүйтэй гэсэн санал хураалт явуулъя. 

11 гишүүн оролцож, 8 гишүүн дэмжлээ. 72.7 хувиар дэмжигдэж байна. 

Саяын хуулийг дэмжсэн. Одоо үүнийг дагасан хуулиудад талаар зарчмын зөрүүтэй саналын томъёоллыг уншъя. Тэгээд энэ дээр санал хураалт явагдана. 

Нэгдүгээрт нь, Хөрөнгө оруулалтын тухай хуульд нэмэлт оруулах тухай хуулийн төслийн талаар. 

Нэг. Төслийн 1 дүгээр зүйлийн 2 дахь хэсгийг 2 дугаар зүйл болгон доор дурдсанаар өөрчлөн найруулах. 

2 дугаар зүйл. Хөрөнгө оруулалтын тухай хуулийн 3 дугаар зүйлийн 3.1.7 дахь заалтыг “хуульд” гэсний өмнө “энэ” гэж нэмсүгэй”. Ингээд санал хураалт явагдъя. 

11 гишүүн оролцож, 9 гишүүн дэмжиж, 81.8 хувиар дэмжигдлээ. 

Дараагийн Төслийн 1 дүгээр зүйлийн “хуульд дараахь агуулгатай доор дурдсан хэсэг” гэснийг “хуулийн 14 дүгээр зүйлд доор дурдсан агуулгатай 14.2 дахь хэсэг” гэж найруулах. Санал хураалт. 

11-ээс 10. 90.9 хувиар санал дэмжигдлээ. 

Дараа нь, Төсөлд өөрчлөлт оруулсантай холбогдуулан 2 дугаар зүйлийн дугаарыг “3” гэж өөрчлөх. Санал хураалт. 

11-ээс 10. 90.9 хувиар дэмжигдлээ. 

Хоёрт нь, Улсын тэмдэгтийн хураамжийн тухай хуульд нэмэлт оруулах тухай хуулийн төслийн талаар. 

Төслийн 1 дүгээр зүйлийн 1 дэх заалтыг хасах. Санал хураалт. 

11-ээс 10. 90.9 хувиар дэмжигдлээ. 

Төслийн 1 дүгээр зүйлийн 2 дахь хэсгийг доор дурдсанаар өөрчлөн найруулах:

“25.1.11.үүсмэл орд ашиглах тусгай зөвшөөрөл олгох, сунгахад 5 сая төгрөг”. Д.Эрдэнэбат гишүүн тодруулъя гэж байна. Асууя гэж байна. 

Д.Эрдэнэбат: - Энэ дээр энэ юу байна л даа. Тусгай зөвшөөрөл олгох нэг өөр тарифтай. Сунгах нэг өөр тарифтай явдаг юм л даа. Үүнийг нэгдүгээрт нэг болгосон байх юм. 

Хоёрдугаарт, тусгай зөвшөөрлийг яг энэ дээр хэдэн жилийн хугацаатай олгогдож байгаа юм бол. Энэ үнэ чинь, 5 сая төгрөг гэдэг чинь их л хоёрын хооронд юм байна даа. Жишээлбэл, нэг алтны ордын ч юм уу үүсмэл орд ашиглах. Эсвэл нэг зэсийн катодын зэс хийж байгаа байгууллагын жилийн орлого нь хэд байдаг юм. Ашиг нь хэд байдаг юм. Хичнээн хэмжээний үйлдвэрлэл эрхэлдэг юм. Миний санаж байгаагаар бол ноднин уржнан энэ тэр бол тэр Эрдэнэтийн зэсийн зэс хайлуулах бол экспортод нэлээн өндөр ашигтай гаргасан шүү дээ. Тэгээд тэрний хажууд наад 5 сая гэдэг чинь 2 мянган доллар л байхгүй юу. Ийм юмыг хэн санаачилж оруулж ирээд байгаа юм. Үйлдвэрлэлийнх нь үр ашиг, олж байгаа ашгаас нь тооцож энэ тусгай зөвшөөрөл нь шийдэгддэггүй юм уу? Энд надад нэг хариу өгөөч. 

Д.Тэрбишдагва: - Хэн хариулах вэ? Сангийн яам, Уул уурхайн яам. Хэддүгээр микрофон хариулах юм. 2 дугаар микрофоныг өгчих. 

А.Дагвадорж: - Д.Эрдэнэбат гишүүний асуултад хариулъя. Энэ өмнө нь нөгөө Аж үйлдвэрийн яаман дээр боловсруулагдаж байсан энэ саналаар ерөнхийдөө саналуудаа тооцоолон аваад явчихсан байгаа. 

Д.Тэрбишдагва: - Ер нь асуулт байхгүй шүү. Одоо саналыг нь хураая. 25.1.11-д үүсмэл орд ашиглах тусгай зөвшөөрөл олгох, сунгахад 5 сая төгрөг гэж. Санал хураалт. 

11-ээс 10. 90.9 хувиар дэмжигдлээ энэ санал. 

Гурав. Ирээдүйн өв сангийн тухай хуульд нэмэлт, өөрчлөлт оруулах тухай хуулийн төслийн талаар. 

Нэг. Төслийн 1 дүгээр зүйлийн “7.4” дэх хэсгийг доор дурдсанаар өөрчлөн найруулах: 

“7.4.Ашигт малтмалын тухай хуулийн 4.1.27-д заасан үүсмэл ордоос олборлосон ашигт малтмалын бүтээгдэхүүнд ногдох ашигт малтмалын нөөц ашигласны төлбөрийг энэ хуулийн 7.1.4-т заасан орлогын эх үүсвэрт хамааруулахгүй” гэсэн. Санал хураалт. 

11-ээс 7. 63.6 хувиар дэмжигдлээ. 

Хоёрт нь, Төслийн 2 дугаар зүйлийг доор дурдсанаар өөрчлөн найруулах: 

“2 дугаар зүйл. Ирээдүйн өв сангийн тухай хуулийн 7 дугаар зүйлийн 7.1.2 дахь заалтын “47 дугаар зүйлд заасны дагуу” гэснийг “4.1.27-д зааснаас бусад орд ашигласнаас” гэж өөрчилсүгэй”. Санал хураалт. 

11 гишүүнээс 10 зөвшөөрч, 90.9 хувийн саналаар дэмжигдлээ. 

Дараа нь, Төслийн 1 дүгээр зүйлийн “дараахь” гэснийг “доор дурдсан” гэж өөрчлөх. Санал хураалт явуулъя. 

11-ээс 10. 90.9 хувиар дэмжигдлээ. 

Одоо дараагийн асуудал. “Төрийн өмчийг 2015-2016 онд хувьчлах, өөрчлөн байгуулах, үндсэн чиглэлийг үргэлжлүүлэн хэрэгжүүлэх тухай” Улсын Их Хурлын тогтоолын төслийг дэмжих нь зүйтэй гэсэн томъёоллоор санал хураая. Санал хураалт явуулъя. 

11-ээс 9 дэмжиж, 81.8 хувиар дэмжигдлээ. 

Одоо тогтоолын төсөлтэй холбогдуулаад зарчмын зөрүүтэй санал гарснаар санал хураалт явуулъя. 

Нэгдүгээрт нь, Тогтоолын төсөлд доор дурдсан агуулгатай 4 дэх заалт нэмэх. 

Энэ тогтоолын биелэлтэд хяналт тавьж ажиллахыг Монгол Улсын Их Хурлын Эдийн засгийн байнгын хорооны дарга Д.Тэрбишдагвад үүрэг болгосугай гэсэн. Санал хураалт. 

12-оос 10. 83.3 хувиар дэмжигдлээ. 

Хоёр. Тогтоолын төслийн 1 дүгээр заалтын 2 дахь дэд заалтын “4.21” гэснийг “4.20” гэж өөрчлөх. Санал хураалт. 

12-оос 11. 91.7 хувиар дэмжигдлээ. 

Гурав. Тогтоолын төслийн нэрийг “Төрийн өмчийг 2015-2016 онд хувьчлах, өөрчлөн байгуулах, үндсэн чиглэл батлах тухай тогтоолд нэмэлт, өөрчлөлт оруулж үргэлжлүүлэн хэрэгжүүлэх тухай” гэж өөрчлөн найруулах. Санал хураалт. 

12-оос 11. 91.7 хувиар дэмжигдлээ. 

Тогтоолын төслийн 1 дүгээр заалтын 1 дэх дэд заалтыг 2 дахь заалт болгон доор дурдсанаар өөрчлөн найруулах:

Хоёр. Энэ тогтоолын 1-д заасан тогтоолыг 4.15 дахь заалтыг Монгол шуудан хувьцаат компанийг нээлттэй дуудлагын худалдаагаар худалдах гэж өөрчилсүгэй. Санал хураалт. 

12-оос 11 гишүүн дэмжиж, 91.7 хувийн саналаар дэмжигдлээ. 

Төсвийн байнгын хороонд илтгэх гишүүнээр хэн томилогдох вэ? Төсвийн байнгын хороонд. Та өөрөө тавьчихгүй юу. Төсвийн байнгын хороонд. Ч.Хүрэлбаатар гишүүн Төсвийн байнгын хороонд илтгэхээр боллоо. 

Баярлалаа. Өнөөдрийн хурал хаагдлаа. 

Хуралдаан 1 цаг 00 минут үргэлжилж, 11 цаг 30 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

